'Hoe analysearje

D. Eisma en §5.T. Hiemstra

Dit artikel is benammen ornearre foar
dy minsken dy’t in Fryske kursus fol-
gje dér't literatuer ta ien fan de cksa-
meniinderdielen heart, Yn wézen kin it
fansels troch eltsenien 1ézen wurde dy’t
belangstelling hat foar literatuer. Mins-
ken dy't in roman |&zen hawwe, mar
net krekt witte hoe't se in ittreksel
meitsje moatte, om it letter, b.g. krekt
foar in tentamen, noch efkes ophelje te
kinnen, soene hjir wat oan hawwe kin-
ne. Minsken dy't fan betinken binne
dat it 18zen fan in boek allinnich mei it
lézen fan it uttreksel wol ta kin, soene
raar troch de koer falle kinne. Allin-
nich al troch fraachjes as: ‘Hoe sjocht
it boek dertit?” ‘Hoe begjint it fer-
haal?' ‘Hoe hildt it ferhaal op?’

De measte minsken dy’t in boek 1&zen
hawwe, tinke faaks noch in skoftke
oer sa’n boek nei, mar kinne op in dea
spoar reitsje, omdat se guon saken
mist of net begrepen hawwe. Of se
wolle der graach mei ien oer prate,
mar sjogge dér net altyd kéns ta. In
\ittreksel 1t it boek kin in oanlieding
wéze ta diskusje mei jinsels, mei oaren,
op 'e kursus of wér dan ek mar. Yn it
algemien sil it sa wéze dat eltsenien
wol wat (bykomstichs) mist yn in
boek.

It is neffens s betinken in goed ding
om sels in tttreksel te meitsjen. Wat
der 1t in boek helle wurdt kin tige per-
soanlik en subjektyf wéze. Wat de iene
oansprekt, hat de oare net iens sjoen.
Lés mar ris in stikmannich besprekken
oer inselde boek. Grif is der net ien ge-
lyk. De iene sjocht nei de haadiema’s,
wylst de oare benammen &fgiet op it
taalgebriik, b.g. it minne Frysk. By de
ynterpretaasje fan in boek moatte jo
mar al te faak kieze at Gnderskate
mooglikheden en it soe bést wéze kinne
dat jo krekt in oare ynterpretaasje
hawwe as de besprekken dy't jo oer in
boek lézen hawwe.

In oare ynterpretaasje is op himsels al-
tyd mooglik, as jo dér mar arguminten
by brilke dy't dy ynterpretaasje stypje.
Oft jo it in goed of min boek fine, leit
oan jo eigen wearde-oardiel. In

wearde-oardiel is wol wat oars as kri-
tysk léze. Dat léste kinne jo nei ds be-
tinken nea goed gendch dwaan. Yn alle
boeken stiet in ferhaal dat troch ien
betocht is, en de skriuwer kin ek wolris
in flaterke meitsje, It gefaar fan alhiel
opgean yn it boek is dat jo alles mar
pannimme wat de skriuwer jo foarset.
Lé&s elts boek dus kritysk.

De literatuerwittenskip haldt him
dwaande mei de algemiene aspekien
fan in boek. Alle boeken wurde troch
ien ferteld, alle ferhalen spylje har 6f
yn tiid en romte, alle ferhalen geane
earne oer.

It ferfelende is dat der gjin ien echte
algemiene literatuerteory is. Sjoch b.g.
mar nei Trinus Riemersma syn boek It
koarte forhael yn ‘e Fryske literatuer
fan de tweintichste ieu, (Ljouwert,
1977, benammen 5. 239-263), Oarmans
fearren en It forhael tinder it mes (5.
263-306) en nei syn Type en Talees, un
stidzje oer ut point of view, (Ljou-
wert, 1979), dér’t hiel wat literatuerieo-
retisy yn oanhelle wurde.

It model dat hjir jiin wordt om in
goed uttreksel te meitsjen fan in fer-
haal of fan in roman hat dan ek net
de pretinsje om in nije, wittenskiplik
ferantwurde metoade te wézen. It giet
s om in model dat goed brilkber is
foar opliedings.

Wat is it doel fan in analyze? As jo in
ferhaal léze, binne jo jo faak net be-
wust fan de struktuereleminten dy’t
deryn sitte. En it giet der yn ‘e litera-
tuer no krekt om hoe’t war werjiin
wurdt en net allinnich om war der wer-
jan wurdt. Dat wat in auteur te fertel-
len hat, strukturearret er op in beskate
wize. As lézer kinne jo troch it ferhaal
te analysearjen de eleminten dy't in be-
skaat effekt feroarsaakje, op il spoar
komme.

It hat us by it jaan fan B-kursussen en
aktekursussen, dér't literatueriinderwiis
oan 'e oarder komt, bliken dien dat in
skema om in uttreksel te meitsjen tige
handich is. Om dy reden is yn it Akte-
boek 1 yn de earste les dy't oer litera-
tuer giet al omtinken jiin oan dat punt,
Wy sille dy aspekten wat mear struktu-
rearje oan 'e hédn fan in fragelist. It -

giet dan benammen om it ferheljend
proaza (romans, novellen en ferhalen).
Poézij kin better op in oare wize ana-
lysearre wurde, dan moatte jo b.g. om
metrum en rym tinke. (Wadman hat
dér yn it Frysk in Fryske Fersleare
(Drachten, 1953) oer skreaun, dér’t
winliken in ferfolch op komme moatte
soe.)

Fragelist

Boekbeskriuwing
1. Jou in titelbeskriuwing fan de

briikte utjefte.

2. Wannear wie de earste printinge?
Binne der yn de folgjende printings
feroarings oanbrocht?

3. Is der in motto, biedwurd of in
spreuk ta ynlieding?

4. Wurdt it boek oan ien opdroegen?

5. Binne der yllustraasjes, fan wa bin-

ne dy, binne se funksjoneel?

. Hoe sjocht it omslach derit?

. Hoe is it boek finderferdield?
(Hoefolle siden, haadstikken, frag-
minten, parten, boeken.)

8. Stiet der oan e ein fan de tekst

wér't en wannear't it boek skreaun
is?

=3 R

Gearfetting fan de ynhild
9. Jou in koarte gearfetting fan de
yntrige (ynlieding, hichtepunt(en),
ofrin).

Fertelsituaasje
10. Wa fertelt it ferhaal?
a. 1. der is in auktoriale ferteller;
2. der is in auktoriale fertel-
ynstinsje,
b. Der is in ik-fertelsituaasje:
1. mei in ik-as-haadpersoan;
2. mei in ik-as-tsjlige.
¢. Der is in personale fertelsi-
luaasje:
1. mei ien personaal medium;
2. mei mear as ien personaal
medium.
d. Der is in neutrale fertelsituaasje,

Tiid
11. Is it ferhaal gronologysk of net

ferfolch op side & ‘

gronologysk ferield?

12, Wannear spilet it ferhaal him &f en
yn hoefolle tiid?

13. Hokker tiidwurdstiden wurde yn e
fertellerstekst brikt?

Romie

14. Hokker rol spilet de romte yn it
ferhaal?

Personaazjes

15. Wa is/binne de haadpersoan/haad-
persoanen en hoe wurdt/wurde dy
karakterisearre? Binne haadpersoa-
nen fan it begjin 6f didlik typearre
of is der in karakterQntjouwing?
Bedntwurdzje de dieden fan de
haadpersoan(en) oan de ferwach-
tings? Binne se dragers fan beskate
ideeén? Feroarsaakje se konflikten
en wér komme dy Ut wei?

16. Hokker betsjutting hawwe de byfi-

gueren?

Temaryk

17. Hokker wichtige saken komme op
it ferhaalnivo en op it abstrakte ni-
vo oan 'e oarder? Wat is it tema
of wat binne de tema’s?

18, Hokker wichtige eleminten 1t it
ferhaal komme faak werom?

19. Hoe ferklearje jo de titel? Kinne jo
de titel yn ferblin bringe mei de
tematyk?

20. Kinne jo it motto yn ferbdn bringe
mei de titel of mei de tematyk?

Styl

21. Lit de styl dér't it ferhaal yn fer-
teld wurdt, opmerklike eigenskip-
pen sjen?

22. Hoe is de sinbou? Koart, saaklik,
lang, steatlik, yngewikkeld?

23. Hoe is it wurdgebriik? Modern,
dldfrinzich, nij, populér, slim, geef
Frysk, dialektyske farianten?

24. Is der in protte of in bytsje dia-
looch? Komme de petearen natuer-
lik oer of stiif?

25, Brikt de skriuwer in soad

byldspraak of byldzjende taal?

Literatuerskiednis

26, Fertel wat oer de skriuwer (skil-
namme?) en syn wurk.

27. Is it boek yn te dielen by in literére
streaming (nasjonaal, ynternasjo-

naal en yn Fryslin)?
28. Yn hokker publikaasjes kinne jo
mear oer it wurk te witten komme?
29. Hoe waard/wurdt it bock dntfon-
gen troch de literére krityk (earder
én no)?

Wurdearring

30. Hat it boek jo oansprutsen? Wér
waarden jo troch meinommen?
Binne jo beskate fragminten by-
bleaun? Wérom?

31. Hawwe jo krityk? Hokker?

Ferklearring fan briikte termen (I)
Boekbeskriuwing

In roman of ferhaal bestiet yn it
foarste plak 0t stoflike matearje: in
boek. Elts boek sjocht der wer oars 1t
en it is oan te rieden om jin te reali-
searjen hoe't it boek der dtsjocht.
Faak komt jin as lézer in boek yn "t
sin troch b.g. de kleur fan it omslach
of de tekening dy’t der op stiet. Soms
ferwiist sa'n tekening of foto op 'e
foarkant fan it boek nei in ferhaalele-
mint Ut de ynhéld.

Op de efterkant stiet gauris in foto fan
de auteur mei in ferhaaltsje oer syn
wurk. Soms wurdt der in koarte gear-
fetting fan de ynhild jiin of wurde in-
kelde ferhaaleleminten oanstipt. Men
sjocht faak dat der sitaten fan beoar-
dielingsrapporten oer in boek of op-
merkings oer oar wurk fan deselde
skriuwer &fprinte binne, om de auteur
sa by it 1ézerspublyk oan te priizgjen,
b.g. Steven de Jong, De Wurttelhaven
del.

Elts uttreksel begjint mei in goede rirel-
beskriuwing. Dat is fan grut belang as
jo in offisjele literatuerlist ynleverje
moatte of (yn ferbdn mei de brilkte
printinge) as jo itselde boek letter
nochris opsykje wolle. Foar it meitsjen
fan in titelbeskriuwing binne alderhan-
ne regels, dy’t 0.o0. op bibleteken briikt
wurde. Sa'n titelbeskriuwing is ek te fi-
nen yn D. Eisma, Akreboek I (Ljou-
wert, 1987, bylage 2, s. 13) en J.
Jongsma, Nijfryske skriuwers en har-
ren wurk (Ljouwert, 1985, 5. 4).

Wy meitsje in titelbeskriuwing op de
neikommende wize:

Namme fan de auteur - komma - titel
(inderstreke) - (eventueel: puntkomma
- findertitel) - punt - printinge - punt -

plak - komma - evl. namme ttjouwerij

- komma - fevt. moanne) - jiertal -

punt - (tusken heakjes: jiertal earste

printinge).

Dus b.g.:

Van der Velde, Rink, Foroaring fan

lucht. 1ste pr. Ljouwert, NV Friese

Pers, 1971,

Riemersma, Tr., Myn folk, myn bi-

minden; forhalen. lste pr. Leeu-

warden, Miedema Pers, 1970.

Riemersma, Tr., Fabryk. 3de pr.

Ljouwert, Utjowerij N. Miedema en |

Co, 1964.

Wés tige krekt: stiet der Tr. Rie-

mersma of T. Riemersma, A. Wadman

of Anne Wadman, R. van der Velde of

Rink van der Velde?

Soms bringt de auteur feroarings oan

yn in lettere printinge fan it wurk. Dé-

rom is it fan belang om te sjen hokker |
printinge fan it boek brilkt wurdt. Dér
komt noch by dat it betizing tefoaren

komt by it ferwizen nei in beskate side.

Inkelde Fryske foarbylden binne:

- Ype Poortinga, Efbrich. Yn in lettere
printinge is de hicle ynlieding fan it
boek weilitten.

- Anne Wadman, Smearlappen. Dér is
de 8ste printinge by de tiid brocht.

En ek Rink van der Velde hat de 13de

printinge fan Foroaring fan lucht oan-

past foar de jongerein fan dizze tiid.

De gegevens foar de titelbeskriuwing

binne te finen op de titelpagina, dat is

hast altyd side 3, en op de kearside fan |

de titelpagina, side 4.

Guon boeken hawwe in motto, bied-

wurd of in spreuk ta ynlieding. In

mofto is in Utdrukking (of in sitaat)
dy't boppe in stik set is en yn it koart
de bedoeling oanjout. Gauris is it mot-
to yn ferbdn te bringen mei de titel
en/of de tematyk fan it boek. In foar-
byld fan sa’n sitaal is b.g. foaryn it
boek De Jacht fan Durk van der Ploeg
te finen.

Soms is it boek oan immen opdroegen.

As de auteur it boek opdraacht oan in

geastessibbe, dan kinne jo it binnen in

literére streaming pleatse. Tink b.g.

oan Tr. Riemersma, dy't syn Fabryk

oan Anne Wadman opdroegen hat. En

Durk van der Ploeg hat De Jacht op-

droegen oan: Josef Wilhelm Bernard

Cohen, herfoarme diimny te Dokkum,

berne Amsterdam 30 juny 1904, stoarn

Dachau 23 maaie 1942.

In boek is altyd inderferdield yn in tal
siden, mar faak ek yn parten, boeken,
haadstikken of fragminten. Dy o6fsin-
derlike parten binne net altyd nlimere.
In foarbyld dérfan is Rink van der
Velde syn Jan Hut, dat Gt twa boeken
bestiet: it Earste boek - Dér steane wy
foar en it Twadde boek - Al giet it net

de galge.

Soms wurde binnen de haadstikken
fragminten fan inoar skaat troch ien of
mear wytrigels (in rigel dy't net beprin-
te is).

Oan "e ein fan it boek wurdt ek wol
oanjlin wér't en wannear't de skriuwer
it boek skreaun hat. Anne Wadman
syn Smearlappen is b.g. skrcaun op It
Ameldn, 4-8 augustus 1963.

It kin ek wéze dat soks foaryn it boek
beskreaun stiet. Sa is b.g. Anne Wad-
man syn ¥n Adams harnas skreaun yn
‘e jierren 1968-'69 en hy skriuwt derby
dat der by it ferskinen yn 1982 net fol-
le oan feroare hoegde te wurden.

Gearfetting fan de ynhald

Nést stoflike matearje bestiet in bock
ek 1t geastlike matearje: it fertelde fer-
haal, dat yn tsjinstelling ta in berjocht
ut de werklikheid fiksioneel, optocht,
is.

It ferhaal wurdt troch de auteur op in
eigen wize werjiin. Hy briikt dérta alle-
gearre ferhaalmiddels, hy konstruearret
alderhanne eleminten ta in cigen gehiel.
It gehiel fan foarfallen dy't werjiin
binne yn 'e opienfolging en yn it fer-
bdn fan it wurk, wurdt sujef neamd.
Mar yn de gearfetting fan de ynhéld
folgie wy meastentiids de fabel: it ge-

hiel fan foarfallen fan in ferhaal yn
har (rekonstruearre) logyske, kausaal-
temporele gearhing (ferbdn tusken tiid
en oarsaak).

Alderhanne struktuereleminten wurde
weilitten yn in gearfetting. Der wurdt
allinnich oanjlin wér't it ferhaal oer

gict. Allinnich de feitlike gegevens wur-

de opskreaun, de ynterpretaasje fan dy
gegevens komt earst letter yn it Gttrek-
sel oan bar.

By it gearfetsjen fan de ynhild is it

fan belang dat it boek goed lézen is. In |

gearfetting fan in boek docht it boek
winliken gjin rjocht, yn it boek kinne
jo it folle moaier, wiidweidiger en bet-
ter léze. Dér komt noch by dat yn at-
treksels fan tsjokke boeken soms hiele

stikken oerslein wurde. Op in tentamen |

kin dat funest wéze. Unthdld ek altyd
goed hoe't in boek begjint en hoe't it
ophéildt. Dat wurdt wol gauris frege
om derefter te kommen oft jo in boek
ck wier wol lézen hawwe.

Fierders giet it yn in soad boeken net
allinnich om war der sein wurdt, mar
benammen om hoe’f it sein wurdt, en
dat kinne jo allinnich te witten komme
troch it boek sels te 18zen. W

{wurdt fuortser)

Hoe analysearje 1k 1n roman,
novelle of ferhaal?*

D. Eisma en 5.T. Hiemstra

Ferklearring fan brikte termen (1I)

Fertelsituaasje

Dy't in boek skriuwt, skept in fiktive
(optochte) ferteller of fertelynstiinsje. De
auteur en dy fiktive ferteller meie nea
lykslein wurde. Utspraken dy't yn in

boek dien wurde kinne jo nea samar op !

namme fan de auteur sette. Sels as der in
ik-ferteller is dy't deselde namme hat as
de skriuwer, kinne jo noch net sizze dat
dy ik-ferteller en de auteur deselde per-
soan binne. Riemersma seit der yn Type
en Talees (s. 23; oerset yn de stavering

fan hjoed de dci) it neikommende oer:
*‘Hokker ynhild oft men ek jaan wol oan
it begryp “autonomy’ fan it keunstwurk,
it liket metoadysk it béste om yn earste
opslach de maatskiplike kontekst fan de
literatuer biten beskdging te litten. De
fertelsituaasje moat net fuortendaliks en
rjochtstreeks yn relaasje set wurde ta de
histoaryske persoan fan skriuwer en lé-
zer, mar dy moat opfette wurde as in fin-
derdiel fan it ‘literére spul’ dat de skriu-
wer yn syn skriuwersrol en de l&zer yn
syn lézersrol meielkoar spylje. Lit as siz-
ze: de skriuwer besiket hieltiten om de

spulregels justjes te feroarjen en de |ézer
besiket dér adekwaat op te reagearjen.
De fertelsituaasje kin dan besjoen wurde
finder it aspekt fan syn esteryske (kursi-
vearring fan 4s) funksje.
Elts ferhaal is betocht, mar de fertelde
foarfallen ferwize wol nei de werklikheid
dy’t de lézer ken, en fan dy werklikheid
mei de fertelynstinsje net tefolle 6fwike,
] omdat syn ferhaal oars tige dnwierskyn-
lik wurdt. In foarbyld: R.R. van der
' Leest hat Komme dy kepers? skreaun.
 Op s. 11 skriuwt er: *Dér stiet wer sa'n
boerdburdaap. Menear moat nd




A'DAM ta. In kilometer fierder ien dy’t
nei EVA wol. En dér docht ien te witten
dat er nei GASSELTERNIJEVEEN-
SEDWARSVAARTSLUIS ta moat. Jo
kinne geande bliuwe.’ Jo binne yn "e wil-
le om dan as 1&zer de GOtspraken dy't de
fertelynstinsje letter docht ek mei in ker-
rel sdlt te nimmen.

De term dy't oanjout dat wy it hawwe
oer hoe't en troch wa't it boek ferteld is,
wurdt de fertelsituaasje neamd. Yn dat
ferb&n wurdt ek wol fan perspektyf
praat. Gauris wurdt ¢k point-of-view
briikt.

De auteur kin op finderskate wizen in
fiktive ferteller of fertelynstinsje kreéar-
je. De kar dy't er makket, beskiedt de
fertelsituaasje. Der binne nochal wat
mooglikheden.

Al In “ik" dy't biiten de ferhelle foarfal-
len stiet, fertelt it ferhaal. Dy ‘ik’ neame
wy in auktoriale ferteller, Hy is alwir-
tend. Hy wit hoe't it ferhaal Ofrint, hy
wit wérom’t persoanen beskate dingen
dogge, hy is op "e hichte fan de tinzen en
gefoelens fan de persoanen. De auktoria-
le ferteller presintearret him as persoan.
Hy hat it oer himsels as ik en wy, of hy
makket gebriik fan de wurden myn en
us. Hy kin him minge yn it ferhaal en
soms jout er kommentaren of oardielen.
Faak relativearret of ironisearret er be-
skate foarfallen en soms praat er tsjin de
lézer. By de auktoriale ferteller is de ei-
genskip dat er himsels presintearret as in
persoan wichtiger as syn alwittenheid.
Yn de folkslektuer komt de alwittende
ferteller faak foar, Van der Leest, dy't
graach de gek hat mei it perspektyf, hat

dat ek mei de alwitlende ferteller. Yn
Morfeus yn de inderwrdld (s. 27) komt
it folgjende fragmintsje foar:

*Hear ik der noch wat fan? ropt Al Pino
him nei.

Ja.

Wannear?

Yn it folgjende haadstik.

Okee. Net ferjitte.’

A2. Nést in auktoriale ferteller Qinder-
skiede wy in awkroriale fertelynstinsje.
Dy hat deselde eigenskippen as de aukto-
riale ferteller, allinnich presintearret er
him nearne as persoan (dus gjin ik, wy
en sa). Ek de auktoriale fertelynstinsije
sjocht en wit mear as de foarkommende
persoanen en jout oardielen, kommenta-
ren en eksplikaasjes. In foarbyld dérfan
is Sjoerd van der Schaaf, De lawine.

B. It ferhaal kin ek ferteld wurde troch
in ‘ik" dy't in personaazje is binnen de
fertelde foarfallen. Dat wurdt de ik-
Jertelsitugasje neamd. Der binne twa
foarmen te (nderskieden.
l1. De ‘ik’ is de haadpersoan fan it fer-
haal. Dat is de ik-as-protagonist (pro-
tagonist is in Gryksk wurd, dat haad-
rolspiler betsjut). Fan de beide ik-
fertelsituaasjes komt dy foarm it
measte foar. Sjoch b.g. Anne Wad-
man, De smearlappen, dat op de nei-
kommende wize begjint: “Us heit hat
altyd sein dat ik de snoadste net bin,
en dat kin bést wier wéze. In poarsje
dingen dy't om sa te sizzen foar 't gri-
pen lizze en dy't oare lju samar oan-
waaie, haw ik noait begripe kinnen.'
2. De ‘ik’ is wol in personaazije yn it fer-
haal, mar hy is net de haadpersoan.
Hy stiet oan de rine fan de ferhaal-
foarfallen. Dy wurdt wol ik-as-tsjdge
neamd. Sa'n fertelsituaasje komt net
sa faak foar. Ek al stiet de ik-ferteller
soms in bytsje biiten it barren, dan
giet it der faak noch om, hokker yn-
floed oft dy foarfallen op dy ik-
ferteller hawwe,
In foarbyld dérfan is Tiny Mulder har

roman Tin iis. De skriuwster hat as |

haadpersoan Dincke, dy't midden yn
it fersetswurk stiet, mar hja lit de l&-
zers it barren sjen troch de eagen fan
har jongere suster. It is de puber Klas-
ke, in helder famke mei in kritysk
each, dy't beskriuwt hokker ynfloed
oft it ynheljen fan in Joadsk dinderdi-

kerke en letter it wat langer wat mear
behelle wurden yn de fersetsaktivitei-
ten fan de dldste dochter hat op it lib-
ben fan de hiele hushilding. De 18zers
belibje de aventoeren net midden-
mank it barren, mar hja wurde wol
dielgenoat makke fan de spanning,
noed en (ngeréstens.

By in ik-fertelsituaasje komt it soms
foar dat de ‘ik" yn twa persoanen
splitst wurde kin:

a. de fertellende ik;

b. de belibjende ik.

Foarbyld: In lvis fragmint fan Tiny
Mulder Gt Tin iis (5. 7-8):

‘De earste kear dat ik kjel waard om
de joaden, wie yn it Hermesparkje.
Dér stiene ynienen by beide yngongen
nije buordsjes. ‘Verboden voor Jo-
den’ stie derop. En doe't ik de buor-
ren troch rn om boadskippen foar
mem, seach ik sokke buordsjes ek by
de bioskoop, by hotel De Engel, by de
gymnastykseale en it swimbad. 1k koe
wol spuie.

Stel dy no ris foar, dat ik net berne
wie by Harm en Jikke Jagersma, mar
yn de Tramstrjitte by bakker Olden-
burger en ik hie Eva hjitten lyk as Evy
Oldenburger. Dan hie ik mei myn
kammeraatskes Jopy en Hinke nei it
Hermesparkje gien op in woansdeite-
middei, alhiel siinder erch.’

It earste part (‘De . . . spuie’) wurdt
troch de cagen fan de fertellende ik
sjoen, de oare sinnen troch de belib-
Jjende ik.

De f(inderskieding belibjende-ik/
fertellende-ik komme jo ; faak tsjin
yn bekentenis-literatuer. De dlder
wurdende, ripere ‘ik’ fertelt oer syn
cardere {inderfinings. Sa fertoant de
Jertellende ik ocrienkomsten mei de
auktoriale ferteller: hy is alwittend,
hy wit hoe't de saken fan de belibjen-
de ik Ofrinne sille, hy jout kommenta-
ren en ocardielen oer it hilden en dra-
gen fan de belibjende ik, ensfh.
Noch in foarbyld:

Ype Poortinga begjint syn Duveldei

- op Grienlin (1967, s. 5) mei in stikje

belibjende ik. Op 'e selde en folgjende
side komt de ferrellende ik oan bar.
De fertellende ik sjocht werom op syn
reis nei Grienldn en freget him 8f oft
er God kennen leard hat yn "e Grien-

linske natoer en oft er in oar sicht kri-
gc hat op himsels en de maatskippij.
Op 5. 7 nimt de belibjende ik it wer
oer en dy héldt dat foar de rest fan it
boek fol.

C. Der 15 noch in oare fertelfoarm dy't
wy (nderskiede: de personale fertelsitu-
aasje. Dan liket it ferhaal himsels te fer-
tellen, siinder dat der in ferteller tusken-
komt. De ferteller hiildt him tebek, mar
it personaazje jout bliken fan alderhanne
mienings en (foar)oardielen. Wy Kinne
iwa foarmen Underskiede:

|. De foarfallen wurde ferteld yn de
tredde persoan uf ifen romanperso-
naazje wei. Dy fertelsituaasje is te fer-
lykjen mei de ik-fertelsituaasje, mei
dat ferskil dat der altyd Ay of sy stict
ynpleats fan ik. Dy fertelsituaasje en
de ik-fertelsituaasje (ntrinne inoar
net sa folle: de lézer besjocht alle
foarfallen ommers troch de eagen fan
ien persoan. De hy yn dy fertelsituaas-
Je wurdt wol it personale medium
neamd. In foarbyld Ut Piter Terpstra,
Fjouwer minsken yn in stéd (s. 13):
‘Hy klapt it boekje ticht en leit it op
it taffeltsje neist him del. Nimt in nije
sigret. As er dy op hat is it tsien minu-
ten foar alven. Hy hat in leech gefoel
yn de mage. Hy rint nei de koken en
snijt himsels in tsiisbrogge. Yn de kea-
mer vi er it stik bOle op. Dan set er de
radio oan. It is krekt alve oere. De
nijsberjochten.’

2. De foarfallen wurde ferteld yn de
tredde persoan iif mear as ien roman-
personaazje wei. Yu tsjinstelling ta de
foarige fertelfoarm leare wy no de tin-
zen en gefoelens fan mear as ien per-
soan kennen. Dat jout faak in objekti-
ver byld fan de fertelde foarfallen,
omdat no {(inderskate hannelings en
persoanen fan mear as ien kant be-
ljochte wurde kinne. By de feroaring
fan it personale medium wurdt ek wol
fan perspektyfwiksel praat. Goede
foarbylden dérfan binne: Piter
Terpstra, Fjouwer minsken yn in stéd,
en Anne Wadman, Hoe moat dat no,
Marijke?

perspekiyfwiksel

D. Neutrale ferteltypen besteane Gt {n-
bewurke, eksakt trochjline en, foarsa-
fier't de ynformaasje ut ferskillende
boarnen &fkomstich is, net mongen yn-
formaasje. Dat wol wat de sprutsen en
tochte uterings oanbelanget sizze dat dy
net omset wurde yn de yndirekte rede, of
ynbéde en opnommen wurde yn it
ferslach fan foarfallen. De uterings fan
de persoanen wurde fan de fertellerstekst
skaat troch beskate grafyske en typogra-
fyske middels: oanhellingstekens, heak-
jes, kursyf, alineéarring, ensfh.

Wat de ferteller ‘syn (inder wurden brin-
gen’ fan de fisuele yndrukken oanbelan-
get, wol ‘neutraliteit’ sizze dat Ut de fer-
teller syn ferslach noch eigen, noch oar-
mans gefoelens, wurdearrings, opfet-
tings ensfh. bliken dogge.

By it ferhaal dat allinnich bestiet Ot di-
rekte ynderlike monolooch wurdt de per-
soanstekst net yn in fertellerstekst ynkor-
porearre, omdat der hielendal gjin fertel-
lerstekst is. Ek yn in ferhaal dat inkeld
bestiet Ut in dialooch, slinder hokfoar
rezjy-oanwizings ¢k, komt it foar.
MNjonken de inkeld sprufsen uterings
(monologen en dialogen) kin men ek tin-
ke oan inkeld fochte uterings en inkeld
beskriuwings fan foarfallen en situaas-
jes. Kombinaasjes fan al dy neutrale fer-
teltypen binne ek mooglik. By ien as He-
mingway fynt men in kombinaasje fan
‘sprutsen uterings’ en ‘beskriuwings fan
foarfallen en situaasjes’. Sokke subtypen
fan de neutrale fertelsituaasje kinne ek
foarkomme as eilantsjes yn in oar point

of viewtype. Yn Tjitte Piebenga syn ro-
man [t Ivk wurdt oantaest (1968) binne |
de siden mei dialogen set yn in oar letter-

type as de oare parten, dy't in ik-

perspektyf en in personaal-perspektyf
hawwe. De dialogen binne skreaun it in
neutraal perspektyfl wei.

Yn Tr. Riemersma syn ferhalebondel
Myn folk, myn biminden (1970) stcane
ferhalen mei in oerhearskjend neutraal
perspektyf, b.g. De bitensteander, Clau-
diga of In Taunus 12 M. Ek yn Rie-
mersma syn bondel Oant de dea dur dp

folger (1973) steane gins fan sokke
ferhalen.

De yndieling yn kategoryen fan fertelsi-
tuaasjes, dy't wy hjir ncamd hawwe
(auktoriaal, ik, personaal en neutraal), is
algemien bekend en wurdt ek algemen
britkkt. Mar yn 'e praktyk docht bliken
dat der wol swierrichheden binne. De ik-
fertelsituaasje leveret meastentiids gjin
problemen op en ek de auktoriale fertel-
ler is slinder folle muoite te finen, De
problemen stekke de kop op by it ferskil
tusken de auktoriale fertelynstinsje en
de personale fertelynstinsje. As jo in
boek mei ien fan dy twa fertelsituaasjes
léze, dan fernimme jo al gau dat der faak
sprake is fan in mingfoarm.

Yn in roman mei in auktoriale fertelsitu-
aasje kinne wolris personale parten foar-
komme, en yn in personale roman wol
auktoriale eleminten. De ‘bettere” skriu-
wers fan nei "45 (b.g. Anne Wadman, Pi-
ter Terpstra, Jo Smit, Tiny Mulder, Ype
Poortinga, Marten Sikkema, Rink van
der Velde, Trinus Riemersma, Tjitte Pie-
benga, Reinder van der Leest, Piter
Boersma, Eppie Dam, Baukje Miedema,
Willem Verf, Margryt Poortstra en Jet-
ske Bilker), slagget it om in personale ro-
man of personaal ferhaal te skriuwen
siinder auktoriale ynsliipsels. Durk van
der Ploeg en Willem Abma slagget dat
net (se dogge it alteast net). Twa foarbyl-
den it De Jacht:; op s. 60 b.g. stict aukto-
riaal kommentaar: ‘Want dan is Former
in Wildman, fill en opljeppen.’ Dat krije
wy as |&zers fansels wol yn 'e gaten, as de
skriuwer syn ferhaal mar goed fertelt. Of
op s. 83: ‘Swijend sitte se noch in skoft-
sje by de tafel, as is der gjin wurd mear
te sizzen, mar moatte s¢ wenne oan de
gedachte dat de saken in oar berin krije
at se tocht hiene. Trije minsken, fongen




yn in lytse hoep fan ljocht, mar sa fier
itelkoar groeid, wat it libben oanbe-
langet.’

Hoe witte jo no wannear't jo in fertelsi-
tuaasje auktoriaal neame moatte en wan-
necar personaal? In riige yndikaasje kin
wize;

Spoar it personale medium op. Lés hiel-
titen yn pleats fan syn (har) namme of yn
pleats fan hy (sy) it wurd ik. As der dan
gjin {nsin komt te stean, hawwe jo te
meitsien mei de personale fertelsituaasje.

maar e hm ik ==

Fierders binne der twa féste regels:

1. Der binne mar in bytsje auktoriale
eleminten nedich om de fertelsituaasje
vn syn gehiel auktoriaal te neamen.

2. Der binne in soad personale eleminten
nedich om de fertelsituaasje yn syn
gehiel personaal te neamen.

It is lykwols altyd ferstannich om te pra-

ten oer in roman dy't of in ferhaal dat yn

haadsaak in personaal perspektyf of in
personale fertelsituaasje mei inkelde
auktoriale eleminten hat.

Tiid

De tiid binnen de fiksje fan de roman is
meastentiids net deselde as de tiid dt de
werklikheid. De auteur kin de tiid sa oar-
derje as er sels wol. As yn in roman b.g.
it libben beskreaun wurdt fan in man fan
syn tsiende oant syn santichste libbens-
- jier, dan kin yn it tal siden nea elts foar-
fal it it libben fan dy man krekt sa lang
beskreaun wurde as dat yn 'e werklik-
heid barre soe.

It ferskil tusken de tiid dy't foarfallen yn

werklikheid yn beslach nimme en de tiid
dy't dér yn de roman oan bestege wurdt,
wurdt dtdrukt yn de ferhdlding ferrelde
tiid- ferteltiid.

De fertelde tiid is de tiid dy’t de foarfal-
len yn de roman yn de werklikheid foar
har dintjouwing nedich hawwe soene (dus
yn werklikheid yn boppesteand foarbyld
60 jier).

' De ferteltiid is de tiid dy't it 18zen fan it

ferhaal of boek yn beslach nimt. Dat ge-

tal wurdt Gtdrukt yn it tal siden dat it fer-

haal of boek hat, 6f yn e tiid dy't in I&-

zer trochstrings nedich hat om it ferhaal

of boek Ot te krijen. De ferteltiid fan

Willem Verf syn Tiid fan libjen is b.g.

176 siden, of likerndch seis oeren.

De ferhilding fertelde tiid-ferteltiid kin

bestean 1t trije ferskillende relaasjes:

1. De ferteltiid is langer as de fertelde
tiid. Dat komt foar in hiele roman net
sa faak foar, mar soms is it oan par-
ten fan in roman te sjen, b.g. as de
tinzen dy't ien yn inkelde seckonden
troch de holle sjitte, wiidweidich be-
skreaun wurde. As der in lnskip of sa

wurdt gauris tapast om in libbensfaze
fan in persoan dér't net safolle fan be-
lang yn foarfalt, sterk gearfette wer te
jaan. In moai foarbyld fan tiidsfer-
tichting fine wy b.g. yn Feroaring fan
lucht fan Rink van der Velde. Yn
skeanprint fettet er it hiele libben fan
Durk en Foekje gear yn haadstik twa.

Behalven de doer kin de auteur ek de
Sfolchoarder fan de foarfallen feroarje.
Hy kin syn ferhaal gronologysk of net-

. gronologysk fertelle.
| Omtrint gjin inkeld ferhaal wurdt allin-

beskreaun wurdt, ferrint der alhiel h

gjin fertelde tiid, mar der is al fertel-
tild. Der is dan in maksimale 0t-
wreiding.

2. De ferteltiid is like lang as de fertelde
tiid. Dy ferhdlding is foar de roman
feitlik in teoretysk gefal. Guon ferha-
len komme dér tichteby, mar nea al-
hielendal. Binnen de tekst kinne guon
passaazjes dy ferhilding wol hawwe,
b.g. fan in werjefte fan in petear of
dialooch yn de direkte rede. Allinnich
as in ferhaal yn syn gehiel it dialogen
bestiet, kinne jo sizze dat de ferteltiid
en dec fertelde tiid kreki-en-gelyk
binne,

3. De ferteltiid is koarter as de fertelde
tiid. Dat is meastentiids it gefal. Asin
beskate tiidsperioade globaal werjin
wurdt, of as der tusken twa opinoar

I

folgjende ferhaalmominten in beskate

tiid leit dy't ekstreem gearfette wurdt,
dan neame wy dat tiidsfertichting. Tt
komt oarsom ek foar dat der al fertel-
de tiid ferrint, mar der gjin ferteltiid
is: in perioade wurdt gewoan oerslein.
In foarbyld:

Fjirtjin dagen lang reinde it troch.
Dérnei skynde de sinne wer. Of: Dea-
wurch foel er yn 'e sliep. De oare deis

kocht er in pizza. Tiidsfertichting

nich mar gronologysk ferteld. Dat komt
b.g. om’t persoanen weromtinke oan
eardere foarfallen. Der wurdt ornaris
praat fan in nef-gronologysk ferteld fer-
haal as dy oantinkens oan earder sa om-
fangryk binne, dat se in aparte rige foar-
fallen binnen it ferhaal ynnimme, sadat
de yllizje fan ien sletten hanneling
fersteurd wurdt. Dy regel is tige wille-
keurich en ek tige rom. Dat hat wer te
krijen mei de subjektiviteit fan de lézer:
de iene lézer sil fan micning wéze dat in
beskate passaazje de yllizje fan de slet-
ten hanneling fersteurt, wylst in oare |8-
zer dér alhiel gjin 185t fan hat. De iene 18-
zer kin in beskate passaazje as im aparte
rige foarfallen sjen, wylst de oare lézer
dy sjocht as eat dat der mar efkes tusken-
troch komt. De omfang fan it ferhaal of
roman spilet ek in rol: yn in ferhaal fan
in pear siden falle inkelde rigels ‘werom
yn "e tiid® mear op en binne se ek yn re-
laasje ta it oare part fan de tekst wichti-
ger as yn in pil fan 500 siden. .
It ferhaal is dudlik net-granologysk as de
logyske tiidsfolchoarder fan it ferhaal
finderbrutsen wurdt troch ien of mear
passaazjes fan wat omfang dy’t de lézer
yn in oare tiid ferpleatse. Foarbylden fan
sokke passaazjes binne:

— Oantinkens of prakkesaasjes fan 1en
fan de persoanen (as se¢ wat omfang
hawwe, b.g. fan in side, dan wurdt
dat wol in flash back neamd).

— Los fan it aktuele ferhaalbarren
wurdt it aparte ferhaal fan ien fan de
personaazjes ferteld.

— Midden yn it ferhaal wurdt ynienen in
stik foarskiednis oan it ljocht brocht,
dér't de situaasje troch ferdiadlike
wurdt.

In ferhaal is gronologysk ferteld as it in

logyske tiidsfolchoarder hat, d.w.s. fan
begjin oant de ein wurdt it ferhaal siin-
der (inderbrekkings yn "e tiid ferteld.
Yn ferbin mei de gronology steane der
weromwizings en foanitwizings yn in
ferhaal of roman. Lykas hjirfoar al sein
is, wurdt de gronologyske folchoarder
fan de foarfallen meastentiids {inder-
brutsen troch weromwizings. Weromwi-
zings wurde ek wol retroverzjes of retro-
sipaasjes neamd.

Under in weromwizing fersteane wy elts
ferhaalelemint dat weromwiist nei eat
dat earder yn it ferhaal of yn "e tiid foar-
fallen is. Binne dy weromwizings allin-
nich mar koarte flitsen, dan neamt men
it ferhaal dochs gronologysk. De werom-
wizings kinne ek bestean (it lytse parten,
of sels grutte stikken. In Sflash back is
mear assosjatyf, (nopsetlik. De re-
traspeksje mear bewust, mei opsetsin; by
in auktoriale roman troch de ferteller sa
wollen. Soms steane dy hast oan ‘e ein
fan in roman en losse, troch b.g. wat ut
it ferline te neamen, dan faak in beskaat
probleem op. Dat komt gauris foar by
detektives.

Behalven weromwizings kinne der ck
foaritwizings yn in ferhaal stean. In
foarutwizing wurdt ek wol in antisipaas-
je neamd en der wurdt ek wolris fan
prospektive eleminten praat.

In foaritwizing is in ferhaalelemint dat
foaritwiist nei eat dat letter yn it ferhaal
of yn de tiid bart. Ek foardtwizings kin-
ne de gronologyske folchoarder fan de
foarfallen trochbrekke, b.g. as de aukio-
riale ferteller ferhellet wat der letter bar-
re sil, b.g. yn S. Kloosterman har De
Hoara's fen Hastings en R. van der Vel-
de syn De houn sil om jim bylje. De foar-
utwizings hawwe te krijen mei it tiids-
perspekiyf.

By de tiid komme ek de fragen wannear’t
it ferhaal him Ofspilet en hokker tiden
San it tiidwurd oft der briikt binne op it
aljemint. Soms steane der jiertallen yn in
boek, mar it komt ek faak foar dat der
allinnich mar lytse tiidsoantsjuttings bin-
ne dy't it ferhaal relatearje oan 'e werk-
likheid. Yn De houn sil om jim bylje
skriuwt Rink van der Velde: ‘Neffens de
krante wurdt de wurkferskaffing wer yn-
krompen, seit er. - Dat kin wolris lang
duorje ear’t ik wer oan it wurk kom. Der
is gjin jild foar, seit De Geer, mar Wijn-

koop hat yn "e keamer sein, dat der jild
genbch is.” (.. .)

‘Yn ’e loop wei jout er daliks it nijs
troch, dat er juster ut "e krante l&zen hat.
Troelstra is siik, Gandhi is wer oppakt,
Colijn wol yn 'e regearing, Schurer sil yn
Drachten sprekke oer Kristendom en
oarloch, yn Ruslin wurde de kristenen
ferfolge, neffens de krante alteast.” (s.
16/17)

De lézer wit no dat dat boek him yn de
jierren tritich o6fspylje moat.

it normale ferteltempus is de doetiid, dat
fertelt fierwei it ‘glédst’. De notiid hat
gjin fuortgong; as men yn "¢ notiid fer-
telt, moat men it ferhaal hieltyd wer fier-
der skowe troch tiidsoanisjuttings as
‘even letter’, ‘dan’, ‘dérnei’. Dochs bin-
ne der wol hiele romans yn ‘e notiid
skreaun, b.g. Fabryk fan Tr. Rie-
mersma. Mar der binne ek romans dy't
foar in part yn "e notiid en foar in part
yn ‘e doetiid skreaun binne, b.g. Sate
Humalda en Groun en minsken fan R.
Brolsma of De gouden swipe fan Abc
Brouwer. By Brouwer kin it knoffeligens
wéze; by Brolsma is dat net didlik. In
feroaring fan de tiid, fan notiid yn doe-
tild, kin ek in teken wéze fan werom-
wizing.

Rﬂmﬂ!

By de romte wurdt yn it foarste plak de
fraach behannele wér'r it ferhaal him
6fspilet. Dy romte hoecht net altyd sa
fan belang te wézen; it hat ek gjin doel
om yn elts uttreksel krekt op te skriuwen
hoe't b.g. de keamer of it hiis fan de
haadpersoan der ttsjocht. De romte yn
in ferhaal of roman kin funksjoneel wéze
as dy ynfloed hat op it geastlik hilden en
dragen fan de personaazjes of as in be-
skate romte symboalysk in motyf fan it
ferhaal oantsjut. In besletten romte kin
eangst, iensumens, driging, of krekt yn-
timens symbolisearje. Ek tsjinstellings
yn romten kinne fan belang wéze, b.g.
1in foar stéd oer: I't Heechhbf, Groun en
minsken, Sate Humalda, De gouden swi-
pe (sjoch Tr. Riemersma, Proza van het
platteland, 1984); kantoar foar hils oer,
Fryslin foar Ynje oer (b.g. Nyckle
Haisma, Peke Donia). In feroaring fan
de romte kin ferbéin hilde mei in feroa-
ring fan de tiid of in ferskowing fan de
fertelsituaasje.

Personaazjes

De measte oandacht giet Ot nei de haad-
persoan, syn karakter en de mooglike
intjouwing dérfan.

De byfigueren kinne in tsjinstelling fan
de haadpersoan wéze of de persoan fan
in oare kant beljochtsje. Soms fertsjint-
wurdigje se in idee en soms binne it ge-
woan ‘typen’.

Romans, ferhalen, toanielstikken wurde
foar in part beskaat troch de personaaz-
jes dy't deryn foarkomme. Foar de
stidzje fan personaazjes is Micke Bal
(red.), Mensen van papier (Assen, 1979)
oan te rieden.

Tematyk

Oer de begripen tema (griintema, haad-

tema, bytema) en motyf (grinmotyf,
haadmotyf, njonkenmotyf, Leitmotiv)
bestiet in soad betizing. De wichtichste
fraach dy’t by de rematyk oan de oarder
komt is: Wer giet it ferhaal oer? Sit der
in beskaat idee efter, en as dat sa is,

. hokker?

Tema is tige abstrakt op te fetsjen. It kin
yn ferbdn brocht wurde mei begripen
lykas: skuld, fergonklikheid, idelheid
(yn de betsjutting fan it boek Preker).
Tema kin ek Gt b.g. in Darwinistysk

- prinsipe wei omskreaun wurde: de sterke

wint en de swakke ferdwynt. Men kin it
dudlik inderskiede fan it begryp finder-
werp troch dat léste as konkreter op te
fetsjen: as de koartste gearfetting fan it
ferhaal.

Dochs wurdt tema ék wol omskreaun as:
de koartste oantsjutting fan datjinge
dér't it boek oer giet. Faak giet in boek

. lykwols hiclendal net allinnich oer ien

ding, mar bestict der in netwurk fan fer-
skillende, soms meiinoar gearhingjende
ferhaaleleminten en idecén. Jo soene dan
de auteur tekoart dwaan as jo jo allin-
nich mar beheine soene ta ien (haad)ge-
dachte of idee. Dérom wurdt leaver it be-
gryp tematyk brikt, dér't alle wichtige
kwestjes dy't der yn it ferhaal oan 'e oar-
der komme mei bedoeld wurde.

Der wurdt in inderskied makke tusken:
it konkrete nivo (it ferhaalnive) en it
abstrakte nivo (de djippere betsjutting
fan it ferhaal).

Soms is der yn in boek mar ien haadge-
dachte, b.g.: Anne Wadman, De smear-
lappen, dér't it giet om seksualiteit. Yn
Nyckle Haisma syn bocken sit it tema




finwennigens.

In boek kin ek oer mear aspektien gean.
Yn Tr. Riemersma syn Minskrotten-
Rotminsken wurde hiel wat opfettings
fan de skriuwer nei foaren brocht.
Soms sit der hielendal gjin idee efter in
boek, mar hat de auteur allinnich mar in
nijsgijirrich, oangripend of spannend fer-
haal skriuwe wollen. Dan sizze wy dat
der allinnich mar in tema op it (konkre-
te) ferhaalnivo is, en net op it abstrakte
nivo. Yn berneboeken wie dat wol gauris
sa, b.g. yn Inne de Jong syn Jonges fan
Guaesterlin of yn It greate aventiir fan K.
Haakma.

It féststellen fan in tema fan in boek is
gauris subjektyf. Bibleteken jouwe orna-
ris foar de l&zer in omskriuwing fan (in)
tema(’s) fan in boek op in kaartsje. En
dat it gauris subjektyf is, kinne jo sjen
oan de ferskillende resinsjes, dy't der yn
kranten en tydskriften ferskine as der in
nij boek Gtkommen is. Eltse kritikus hat
wol wer wat oars lézen yn it boek.

It oanjaan fan it tema fan in boek is dus
net sa maklik. Faak moatte jo by it be-
| hanneljen fan de tematyk sels Gtmeitsje
hokker kwestjes oft jo belangryk acht-
sje. Der binne in pear helpmiddels om dy
belangrike kwestjes te finen:

jo kinne sjen nei de motiven (der wurdt
leaver praat fan Kkodrdinearjende
ferhaaleleminten), nei it morto en nei de
titel.

De wichtichste eigenskip fan kodrdinear-
jende ferhaaleleminten is dat it ferhaal-
eleminten binne dy’t beréste op werhelling
en werkenning. Tegearre meitsje dy de
struktuer fan it boek it. Se soargje der-
foar dat it boek net as los sdn oaninoar
hinget. Dér wurde dan kodrdinearjende

ferhaaleleminten op konkreet en op
abstrakt nivo by inderskaat.
Kodrdinearjende ferhaaleleminten op
‘konkreet’ nivo binne wurden, sinnen,
begripen of foarfallen dy't yn deselde of
hast deselde wurden werhelle wurde.

By de kodrdinearjende ferhaaleleminten

_op abstrakt nivo wurde beskate foarfal-

len 1t de oerflakte fan it ferhaal Qinder in
abstrakte neamer brocht, b.g. de ban-
gens fan in haadpersoan, de {innoazel-
heid of fertwiveling fan guon perso-
naazjes.

It abstrakte nivo is net altyd maklik op it
spoar te kommen. Wat is dat b.g. yn
Groun en minsken? De fergonklikheid?
It fatalistysk besef dat it libben jin mei
lege hannen stean lit?

De titel fan it boek of fan aparie
haadstikken kin in oanwizing wéze foar
it féststellen fan it tema. Troch it boek in
titel te jaan, kin de auteur oan de lézer
sien litte wér't it boek oer giet.

Ek it motto (as dat der is) kin in oanwi-
zing wéze foar de tematyk.

Styl

By styl wurde de taalkundige aspekten
fan it boek beskreaun: de sinbou, it
wurdgebrilk, de dialooch en de
byldspraak.

It kin foarkomme dat de styl yn it boek
wikselet, b.g. dat guon personaazjes
hieltyd yn in oare styl tinke of prate.
Opmerklike eigenskippen fan de styl kin-
ne notearre wurde.

Yn resinsjes binne somtiden uterings te
finen oer de styl fan in literér wurk.
Wadman hat b.g. wat sein oer Ypk fan
der Fear har styl en Riemersma oer dy

fan Willem Abma.

Literatuerskiednis

Oant no ta is it boek as in selsstannich
gehiel besjoen, Mar gauris is in boek in
iinderdiel fan in rige wurken fan in au-
teur en kin it binnen in beskaat literér
sjenre of yn in literére streaming pleatst
wurde. Sokke kwestjes komme by de li-
teratuerskiednis oan e oarder.

Dér wurde ek inkelde gegevens oer de au-
teur neamd (wannear't er berne en even-
tueel stoarn is, wat er docht, wat er noch

. mear skreaun hat, ensfh.). De léste tiid

wurdt der yn "¢ literatuerwittenskip wer
rekken holden mei de fraach hoe't in
boek troch de krityk intfongen waard yn
de tiid dat it ditkaam, de saneamde re-
sepsje fan it literére wurk. Eigentlik is it
fansels wichtiger hoe't de lézers in wurk
intfongen, begrepen en wurdearre haw-
we. Mar dér witte wy ornaris neat of net
folle fan, Resinsjeskriuwers binne mar in
stikmannich minsken en wy witte net oft
dy de miening fan it 18zend publyk fer-
kundigje - dat hoecht hielendal net. Fer-
lykje b.g. ris de kritiken en ynstjoerde
stikken yn 'e kranten doe't Fabryk fan

. Tr. Riemersma en De smearlappen fan

Anne Wadman tutkamen. B

* Dit stik is foar in part in oersetting en be-
wurking fan in fragelist mei taljochting en
in artikel fan Johan van Ommen en Lizet
Penson t: Prisma Ulittrekselboek; Hand-
leiding, met voorbeelden uit de moderne
Nederlandse literatuur (Utrecht, Het Spec-
trum, 1986%, dér't Fryske foarbylden by
socht binne en dat yn syn carste ferzje kri-
tysk op ynhild besjoen is troch Tr. Rie-
mersma. Fan gins fan syn opmerkings
hawwe wy tankber gebrilk makke.

